
Na osnovu člana 16. stav 1. Zakona o Vladi Zeničko-dobojskog kantona - Prečišćeni tekst
(„Službene novine Zeničko-dobojskog kantona“, broj: 7/10 i 3/23) i članova 15. i 32. stav (2)
Zakona o plaćama i naknadama u organima vlasti Zeničko-dobojskog kantona („Službene novine
Zeničko-dobojskog kantona“, broj: 1/18, 10/19, 11/19-isp, 8/22, 4/24, 10/24 i 16/25), na usaglašen
prijedlog Ministarstva finansija i Ministarstva za pravosuđe i upravu, Vlada Zeničko-dobojskog
kantona, na 144. sjednici, održanoj 11.09.2026. godine,  d o n o s i

U R E D B U 
O IZMJENAMA UREDBE

O NAKNADAMA TROŠKOVA ZA SLUŽBENA PUTOVANJA

Član 1.
(Izmjena člana 6.)

U Uredbi o naknadama troškova za službena putovanja („Službene novine Zeničko-
dobojskog kantona“, broj: 12/20, 18/24 i 13/26), član 6. stav (3) mijenja se i glasi:

„(3) Ako su državnom službeniku, za period za koji se obračunava jedna dnevnica, od strane
organizatora ili iz sredstava organa uprave osigurana najmanje dva obroka, dnevnica iz člana 5. ove
uredbe se umanjuje za 30%.“

Član 2.
(Izmjena člana 16.)

U članu 16. stavu (1) tački a) riječi „koji dužnost obavlja profesionalno“ se brišu.

Član 3.
(Započeti postupci)

Službena putovanja koja su započeta prije stupanja na snagu ove uredbe, a nisu završena,
obračunat će se prema propisima o naknadama za putne troškove koji su važili do dana stupanja na
snagu ove uredbe, ukoliko je to povoljnije za državne službenike.

Član 4.
(Stupanje na snagu)

Ova uredba stupa na snagu osmog dana od dana objavljivanja u „Službenim novinama
Zeničko-dobojskog kantona“.

Broj: 02-02-17149/26
Datum, 11.09.2026. godine
Zenica

DOSTAVLJENO:
1x Ministarstvo za pravosuđe i upravu,
1x Ministarstvo finansija,
1x Sva ministarstva i druga tijela kantonalne uprave,
1x Kantonalno pravobranilaštvo Zenica, putem Ministarstva,
1x Svi sudovi, putem Ministarstva,
1x Kantonalno tužilaštvo Zeničko-dobojskog kantona, putem Ministarstva,
1x „Službene novine Zeničko-dobojskog kantona”,

PREMIJER

Nezir Pivić



1x a/a.




